
GELDBEPLANNING

NICO VAN GIJSEN

Waak daarteen om
net rente na te jJaag

Beleggers moet hulle nie so blind staar teen rente dat hulle risiko’'s miskyk nie. Stel liefs
'n gebalanseerde portefeulje saam en bestuur jou geldsake volgens 'n deeglike plan.

en van die beleggingsvrae wat
ek gereeld kry, is “hoeveel
rente kan jy vir my kry”. Die
vraag is verkeerd, dus sal die
antwoord ook verkeerd wees.
Daarom beantwoord ek nooit
dié vraag nie, of minstens nie
met die antwoord wat die vraagsteller graag
wil hoor nie.

Die probleem met hierdie vraag is dat dit
dadelik die deur wawyd oopmaak vir kans-
vatters wat jou die wéreld sal belowe om
hul hande op jou geld te kry. Ongelukkig is
dit ook die vraag wat ouer mense dikwels
vra, veral diegene wat nie juis veel geld het
om mee te begin nie en daarom die soort
opbrengs soek wat hulle meen die tekort
kan aanvul. Maar dan verbrand hulle net
hul geldvingers nog verder.

Kom ons kyk na wat rente is. Rente is die
vergoeding wat iemand aan iemand anders
betaal omdat hy geld by hom leen. Dit is
regtig so eenvoudig soos dit. Om geld uit te
leen, 1s 'n risiko. Hoe groter die kans dat jy
nie jou geld gaan terugkry nie, hoe groter is
die risiko. Rente is die vergoeding vir daardie
risiko. Dus: Hoe hoér hierdie risiko geag
word, hoe hoér is die rente wat gevra word.

Vanuit’n belegger se oogpunt geld dieselide
reél, maar net andersom. Hoe hoér die rente
wat aangebied word, hoe hoér is die risiko
waaraan jou geld blootgestel word. Daar is

‘nregstreekse verband tussen die rente betaal
en die risiko aangeneem. Hoe hoér die een,
hoe hoér gaan die ander een wees. Wanneer
jyjou geld by 'n bank of ander instelling belé,
is dit niks anders as 'n lening wat jy voorskiet
nie. Die bank of ander instelling gebruik jou
geld en leen dit teen 'n hoér rentekoers aan
iemand anders.

Die basiese beleggingsbeginsel is dat rente-
draende beleggings nie sonder risiko is nie.
By sommige instellings 1s dit egter meer as
by ander. Stel jou voor 'n instelling bied jou
10% rente aan, terwyl die groot banke jou
net 4% aanbied. Hoekom? Ditis eenvoudig.
Die instelling leen die geld teen hoér rente
uit as die banke en daarom bied hy jou ook
hoér rente aan. En wie betaal hoér rente vir
'n lening as wat op die mark beskikbaar 1s?
Ja, die swak betaler, die persoon wat geag
word 'n ho€ risiko te wees. Dit is presies ook
hoe piramideskemas gedy. Die gejaag na hoé
rente skep die geleentheid vir skelmstreke.

Maar kom ons kyk na rente as 'n beleg-
gingsklas. Is dit die beste wat jy kan doen?

Die rente wat jy op jou belegging op die
geldmark kry, is gewoonlik sowat 2% meer as
inflasie. Jou beleggingsopbrengs is dus 2% per
jaar in reéle terme. By 'n verantwoordelike
instelling is dit gewoonlik 'n laerisiko-beleg-
oing. Die groei i1s egter dan ook gewoonlik
laag. Daarom beskou ons ’n belegging op die
geldmark as 'n belegging met 'n korttermyn-

doelwit, byvoorbeeld asjy dalk oor ’n maand
of tien 'n eiendom wil koop.

Dit is ook nie die beste as 'n veilige hawe
vir inkomste nie. Kom ons sé die geldmark
bied jou 6% rente en jy onttrek 10% per jaar
as 'n inkomste. Met inflasie van sowat 4%
per jaar gaan Jy sommer gou besef jy is op
pad na finansi€le ellende.

Renteverdienste 1s boonop belasbaar as
inkomste na die vrystelling van R23 800 (vir
diegene onder 65 jaar) en R34 500 (as jy
ouer as 65 1s). Indien jou marginale koers
byvoorbeeld 25% i1s en jy kry 6% rente, is jou
efltektiewe opbrengs net 4,5%. Inflasie alleen
vreet die res op en waaruit moet jy dan 'n
inkomste trek? Met hierdie syters onttrek jy
geld uit jou kapitaal.

As jy ernstig met jou geld wil werk, moet
1v 'n gebalanseerde portefeulje saamstel met
sowel groeibates, soos aandele en elendom,
as veilige bates, soos kontant en effekte. Die
samestelling sal athang van jou behoettes en
die termyn waarvolgens die geld belé moet
word. LBW

